ՀԻՄՆԱՎՈՐՈՒՄ
«ԳՈՒՅՔ ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՀԱՆՁՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

Ընթացիկ իրավիճակը և իրավական ակտի ընդունման անհրաժեշտությունը                          
«Գույք ամրացնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) ընդունումը պայմանավորված է հետևյալ հանգամանքներով. 
26.05.2022թ. կապալային աշխատանքների կատարման ՋԿ-ԲՄԱՇՁԲ-22/3-Ա ծածկագրով պետական գնման պայմանագիր է կնքվել Ջրային կոմիտեի և «Շին Մոնտաժ Տրանս» ՍՊԸ և «Նարսեր Շին» ՍՊԸ կոնսորցիումի հետ, վերջիններիս կողմից իրականացվել են ոռոգման համակարգերի մայր և երկրորդ կարգի ջրանցքների բաժանարար կետերում ՍԿԱԴԱ (SCADA) համակարգով հագեցած ջրաչափական սարքավորումների տեղադրում «Ջրառ» ՓԲԸ-ի սպասարկման տարածքում։
Մատակարարված ոռոգման ջրի հստակ հաշվառում իրականացնելու, ինչպես նաև մեխանիկական ջրարտադրության սարքավորումների տեխնիկական վիճակը բարելավելու և կառավարման արդի համակարգերով վերազինելու համար, ջրառի կետերը և մայր ջրատարներից մինչև ներտնտեսային ցանցի բաժանարար հանգույցները բերվել են պատշաճ վիճակի՝ կարգաբերելով և հագեցնելով դրանք ժամանակակից ջրաչափական սարքերով։ Տեղադրված SCADA համակարգերի միջոցով հնարավարություն է տրվել օպերատիվ կերպով, այդ թվում նաև առցանց այդ համակարգերում ջրամատակարարման վերաբերյալ ստանալ տվյալներ:
SCADA համակարգեր տեղադրվել են նաև ոռոգման համակարգերի կազմակերպությունների՝ ջրօգտագործողների ընկերությունների մայր ջրանցքների և միջտնտեսային բաժանարարներ կետերի վրա։
	SCADA համակարգերի միջոցով օպերատիվ կերպով առցանց տվյալներ ստանալու և կառավարելու նպատակով, անհրաժեշտություն է առաջացել ջրային համակարգերի կառավարման մարմնի կողմից համալիր վերահսկողություն իրականացնել, ուստի Նախագծով առաջարկվում է, նոր ձևավորվող գույքը՝ տեղադրված SCADA համակարգերը,  որպես պետական սեփականություն, ամրացնել Հայաստանի Հանրապետության տարածքային կառավարման և ենթակառուցվածքների նախարարության Ջրային կոմիտեին և անհատույց օգտագործան իրավունքով հանձնել «Ջրառ» փակ բաժնետիրական ընկերությանը՝ վերջինիս կողմից շահագործելու և ջրի հաշվառումն ապահովելու նպատակով։ 
Առաջարկվող կարգավորման բնույթը
Նախագծով առաջարկվում է ոռոգման համակարգերի մայր և երկրորդ կարգի ջրանցքների բաժանարար կետերում տեղադրված ջրաչափական սարքավորումներն անհատույց օգտագործան իրավունքով  հանձնել «Ջրառ» փակ բաժնետիրական ընկերությանը։ 
	Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Ներկայացված Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության ջրային կոմիտեի կողմից:
Ակնկալվող արդյունքը
Ոռոգման ոլորտում հստակ հաշվառման համակարգի շնորհիվ հնարավոր կլինի բարձրացնել «Ջրառ» ՓԲԸ-ի կառավարման արդյունավետությունը, վերահսկել կորուստների ցուցանիշը, ավելի օպերատիվ արձագանքել համակարգում վթարների վերացմանը, իրականացնել ոռոգման ջրի ավելի օպտիմալ բաշխում, էլ. էներգիայի ծախսի վերաբերյալ առցանց տեղեկատվություն ստանալու արդյունքում հնարավոր կլինի զգալիորեն նվազեցնել տարատեսակ ռիսկերը, որոնցից ստացվող տվյալները կօգտագործվեն ծրագրում առկա հաշվետվություններում։ Մեխանիկական ջրարտադրության գործընթացն կդառնա ավելի վերահսկելի և ավելի կազմակերպված՝ շնորհիվ առցանց ստացվող տեղեկատվությունից և կազմված վերլուծություններից:
Նախագծի ընդունումը հնարավորություն կտա շահագործողի՝ «Ջրառ» ՓԲԸ-ի կողմից պատշաճ շահագործել և պահպանել տեղադրված SCADA համակարգերը։
Տեղեկատվություն
«Գույք ամրացնելու և անհատույց օգտագործման իրավունքով հանձնելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում ծախսերի ու եկամուտների ավելացում կամ նվազեցում չի նախատեսվում:
Միջոցառումը ներառված է նաև ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության ծրագրի մասին» N 1363-Ա որոշմամբ հաստատված Հավելվածի «3.3 Ջրային տնտեսության» բաժնում:
Ջրային կոմիտե

